
ZAKON
O GRADU CAZIN

Clan 1.
Predmet Zakona

U skladu sa uslovima iz ¢lana 5. stav 2. Zakona o principima lokalne samouprave u
Federaciji Bosne i Hercegovine ("Sluzbene novine Federacije BiH", br. 49/06 i
51/09) ovim zakonom se uspostavlja Grad Cazin, odreduje njegova teritorija,
propisuje svojstvo, organi, nacin izbora gradskog vije¢a i gradonacelnika, ureduje
donoSenje privremene statutarne odluke, donoSenje statuta, raspisivanje izbora i
druga pitanja od znacaja za primjenu ovog zakona.

Clan 2.
Teritorija
Teritoriju Grada Cazina Cine sva naseljena mjesta, koja su se prema evidenciji
Federalnog zavoda za statistiku nalazila u okviru Opc¢ine Cazin na dan stupanja na
shagu ovog zakona.

Clan 3.
Svojstvo

Grad Cazin je jedinica lokalne samouprave i ima svojstvo pravne osobe.

Clan 4.
Samoupravni organi

(1) Samoupravni organi Grada Cazina su gradsko vije¢e i gradonacelnik.

(2) Samoupravni organi Grada Cazina poslove iz svoje nadleznosti vrSe u skladu
sa ustavom, zakonom i Statutom Grada.

(3) Mandat vije¢nika gradskog vijec¢a i gradonacelnika je Cetiri godine.

Clan 5.
Gradsko vijece

(1) Organ odluCivanja Grada Cazina je Gradsko vijece.

(2) Broj ¢lanova Gradskog vijeCa odreduje se Statutom Grada u skladu sa
zakonom.

(3) Gradsko vije¢e Grada Cazina bira se demokratskim putem na neposrednim i
tajnim izborima na podrucju cijelog grada.



Clan 6.
Gradonacelnik

(1) lzvr$ni organ Grada Cazina je gradonacelnik.

(2) Gradonacelnik grada Cazina bira se u skladu sa Zakonom o izboru, prestanku
mandata, opozivu i zamjeni nacelnika opéina u Federaciji Bosne i Hercegovine
("Sluzbene novine Federacije BiH", broj 19/08).

Clan 7.
Statut

(1) Grad Cazin ima Statut.

(2) Statutom Grada Cazina propisuje se i ureduje samoupravni djelokrug Grada,
njegova obiljeZja, sjediSte, javna priznanja, organizacija, ovlastenja i naCin rada
njegovih organa, medusobni odnosi gradskog vijeCa i gradonacelnika, oblici
neposrednog odlu€ivanja gradana, saradnja sa drugim jedinicama lokalne
samouprave i druga pitanja od znac¢aja za Grad.

(3) Statut Grada Cazina mora biti u skladu sa Ustavom Federacije Bosnhe i
Hercegovine, Ustavom Unsko-sanskog kantona i federalnim i kantonalnim
zakonodavstvom.

(4) Statut Grada Cazina priprema i usvaja Gradsko vijece dvotreéinskom vecinom
vijeénika Gradskog vijeca.

Clan 8.
Pravno sljednistvo

(1) Grad Cazin je pravni slijednik Opc¢ine Cazin i ima zakonom odredene

nadleznosti Grada i preuzima nadleznosti, prava, obaveze i imovinu opcine Ciji je
pravni sljednik.

(2) Vijecnici Opcinskog vijeca Cazin i nacelnik Opcine Cazin, izabrani na op&inskim
izborima odrZzanim 07. oktobra 2012. godine, stupanjem na snagu ovog zakona,
nastavljaju sa radom kao vijec¢nici Gradskog vijeca i Gradonacelnik Grada Cazina.

(3) Opcinski organi uprave i upravne organizacije, struéne i druge sluzbe i drugi
opcinski organi, stupanjem na snagu ovog zakona nastavljaju sa radom kao organi
i sluzbe Grada Cazina.

(4) Javna preduzeca i javne ustanove, Ciji je osnivaC opc€ina, nastavljaju sa radom
kao Javna preduzeca i ustanove Grada Cazina.



Clan 9.
Privremena statutarna odluka

Vijecnici izabrani na Opcinskim izborima za Opcéinu Cazin odrzanim 2012. godine
donijet ¢e Privremenu statutarnu odluku Grada Cazina u roku od dva mjeseca od
dana stupanja na snagu ovog zakona, koja ¢e vaziti do donoSenja Statuta Grada.

Clan 10.
Stupanje na snagu

Ovaj zakon stupa na snagu osmog dana od dana objavljivanja u "Sluzbenim
novinama Federacije BiH".



OBRAZLOZENJE

ZAKONA
O GRADU CAZIN

I -USTAVNI OSNOV

Ustavni osnov za donoSenje ovog zakona je sadrzan u odredbi ¢Clana IV. A. 5. 20.
(1) d) Ustava Federacije Bosne i Hercegovine gdje je propisano da Parlament
Federacije Bosne i Hercegovine donosi zakone o obavljanju duznosti u federalnoj
vlasti i u odredbi ¢lana 5. stav 2. Zakona o principima lokalne samouprave u
Federaciji Bosne i Hercegovine ("Sluzbene novine Federacije BiH", br. 49/06 i
51/09) gdje je propisano da se grad, osim ustavom, uspostavlja federalnim
zakonom, na osnovu sporazuma o udruzivanju dviju ili viSe op¢ina odnosno odluke
Opcinskog vije¢a opcine koja ispunjava propisane kriterije iz stava 1. ovog €lana, a
koja ima najmanje 30.000 stanovnika, odnosno u cCijem gradskom centru kao
zaokruzenom urbanom podrucju zivi najmanje 10.000 stanovnika. Takode, stavom
3. istog €lana je propisano da grad u smislu ovog zakona predstavlja sjediste
kantona i u slu€aju neispunjavanja uslova iz stava 2. ovog zakona. Buduci da je
Opcinsko vije¢e Opcine Cazin usvojilo Odluku o proglasenju grada Cazin broj 01/V-
05-16647/14 od 24.12.2014. godine, to su bili ispunjeni svi uslovi za izradu
Prednacrta ovog zakona.

Napominjemo da je ¢lanom VI A.1. (1) Ustava Federacije Bosne i Hercegovine koji
je dodan Amandmanom XVI na Ustav Federacije Bosne i Hercegovine (,Sluzbene
novine Federacije BiH®, broj 13/97) utvrdeno:

LVII GRADSKE VLASTI
Clan 1.

Za podrucje aviju ili vise opcina koje su urbano i teritorijalno povezane
svakodnevnim potrebama gradana formira se grad kao jedinica lokalne uprave i
samouprave u skladu sa federalnim zakonom.*

Iz navedenog Clana Ustava Federacije Bosne i Hercegovine vidljivo je da je Ustav
izrazom .formira se” propisao obavezu formiranja grada za podrucja dvije ili vise
opc¢ina koje su urbano i teritorijalno povezane svakodnevnim potrebama gradana i
predstavlja imperativhu normu, s tim da je ustavotvorac dalje propisao da se grad
formira u skladu sa federalnim zakonom.

Federalnim zakonom o principima lokalne samouprave u Federaciji Bosne i
Hercegovine (,Sluzbene novine Federacije BiH*, br. 49/06 i 51/09), propisano je u
Clanu 5. slijedece:

,Clan 5.

Grad je jedinica lokalne samouprave koja predstavlja urbanu, infrastrukturnu cjelinu
povezanu svakodnevnim potrebama stanovnistva.

Grad se, osim ustavom, uspostavlja federalnim zakonom na osnovu sporazuma o
udruzivanju dviju ili vise opcina, odnosno odluke Opcinskog vijeCa opcine koja



ispunjava propisane kriterije iz stava 1. ovog ¢lana, a koja ima najmanje 30.000
stanovnika, odnosno u Cijem gradskom centru kao zaokruZenom urbanom
podrucju Zivi najmanje 10.000 stanovnika.

Grad u smislu ovog zakona predstavija sjediSte kantona i u slu¢aju neispunjavanja
uslova iz stava 2. ovog ¢lana.

Izuzetno od uslova iz st. 1. i 2. ovog ¢lana, gradom se moZe proglasiti opcina od
posebnog historijskog i kulturnog znacaja.“

Iz navedenih odredaba Ustava i Zakona slijedi zakljuCak da Ustav propisuje
imperativhu normu za formiranje grada u odredenim situacijama, ali ne zabranjuje
formiranje grada u bilo kojoj situaciji, nego je to ostavljeno zakonodavcu da uredi
federalnim zakonom.

Zakonodavac je, polaze¢i od tog ustavnog ovlastenja Zakonom o principima
lokalne samouprave predvidio mogucnost formiranja grada i na podrucju jedne
opc¢ine, na osnovu odluke opc¢inskog vije¢a uz ispunjavanje odredenih uslova (da je
opc¢ina urbana infrastrukturna cjelina povezana svakodnevnim potrebama gradana)
i da ima najmanje 30.000 stanovnika od ¢ega u gradskom centru Zivi 10.000
stanovnika.

Osim toga utvrdeno je da se gradom moze proglasiti op¢ina od posebnog
historijskog i kulturnog znacaja, Sto svakako Opc¢ina Cazin jeste, te se na osnovu
toga u smislu Zakona o principima lokalne samouprave u Federaciji Bosne i
Hercegovine smatra gradom.

Il - RAZLOZI ZA DONOSENJE

Op¢ina Cazin nalazi se na sjeverozapadu Bosne i Hercegovine, odnosno
Federacije Bosne i Hercegovine. Opc¢ina Cazin je dio Unsko-sanskog kantona u
okviru kojeg se osim Cazina nalaze i opcine: Biha¢, Bosanska Krupa, Bosanski
Petrovac, Buzim, Klju¢, Sanski Most i Velika KladuSa. Cazin se nalazi na 376 m
nadmorske visine. Teritorija Opéine Cazin zauzima prostor od 356 km?,

Opc¢inu Cazin Cine 54 naseljena mjesta organizovana u 23 mjesne zajednice.
Prema posljednjem popisu stanovnistva iz 1991. godine opc¢ina je imala 63.409
stanovnika. Prema trenutno raspolozivim podacima, Opcina Cazin ima oko 70 000
stanovnika, te u samom uZem dijelu grada ima oko 11 000 stanovnika. Sa
gustinom naseljenosti od 175 stanovnika/km?, Opéina Cazin se ubraja medu gusto
naseljene opcine, kako u Federaciji BiH tako i u BiH. Grad Cazin predstavlja
urbanu i infrastrukturnu cjelini povezanu svakodnevnim potrebama, danas kad
posmatramo ovaj segmenat mozemo govoriti o cjelini kojoj pripadaju i podrucje MZ
Gnjilavac i Corali¢i jer ne postoji jasna granica kojom se moze povuéi crta i razlika
izmedu urbane infrastrukturne cjeline.

Aspekti historijskog kontinuiteta i uloge Cazina, te najznacajnije faze u razvoju
Cazina i njegove uspostave kao administrativnog centra:
— nalazi iz prahistorije koji govore o postojanju Zivota na ovim prostorima od
najstarijih vremena,
— period Rimskog Carstva i romanizacija stanovnistva ovog podrucja,



veéi dio srednjeg vijeka podruje Cazinske Krajine pripada hrvatskim
plemi¢kim porodicama i kninskoj biskupiji,

iz perioda srednjeg vijeka datira i tvrdi grad Cazin, a veliki dio 16. vijeka
Cazin je bio i sjediste biskupa kninskoga,

od 1575. godine do prvih decenija 17. vijeka Osmansko Carstvo je zaposjelo
Cazin i teritoriju kasnije opcine Cazin,

Osmanska (Cazinska) Krajina pretvorena je kroz viSe vijekova u glavnu
odbrambenu liniju evropskog dijela Osmanskog imperija,

specifican nacin Zivota KrajiSnika i Serhatlija se odrazavao u svim sferama
Zivota,

bogato kulturno-historijsko naslijede iz Osmanskog perioda,

Cazin je pripadao Ostrozackoj kapetaniji,

nadaleko ¢uveni sajam ,cazinski petak®,

Cazin i Cazinska Krajina nakon Berlinskog kongresa 1878. godine ulaze u
sastav Austro-Ugarske monarhije sve do 1918. godine, kada Cazin dobiva
urbane konture,

u tom periodu izgradena je dZamija na Starom gradu Cazinu, restaurirana
medresa u Cazinu, izgradena osnovna Skola kod trga u Cazinu, izgradena
je opcinska zgrada, manja bolnica, stambena zgrada, zgrada za
zandarmeriju, Stari hotel sa 7 soba,

unaprijeden rad administracije, posebno upravnog aparata te razlicitin sluzbi
npr. suda, poste, zemljiSno-knjiznog ureda itd.,

tradicionalne bosanske kuce od drveta, sa pokrovom od Sindre zamjenjuje
moderna betonska gradnja,

1918. godine Cazin ulazi u sastav Kraljevine SHS, a od 1929. god.
Kraljevine Jugoslavije,

u ovom periodu izgradena je Gradanska Skola 1936. god.,

Cazin je preko Cazin Srbljana povezan Zeljezni¢kom prugom,

znacajan doprinos Cazina je i u NOB-i,

po upravnoj podjeli 1946. godine Cazin je bio kotar (srez) u Ciji je sastav
ulazila i Velika KladuSa kao kotarska ispostava i koja ¢e se kasnije
osamostaliti,

u periodu SFR Jugoslavije Cazin dobiva novi izgled sa brojnim stambenim
jedinicama, tvornicama i preduzec¢ima, te savremenim Skolskim objektima,
komunikacije sa zapadnim evropskim zemljama,

znacajna uloga Cazina u periodu agresije na BiH,

znacajne historijske li¢nosti koje je Cazin dao u svim historijskim periodima,
12 modernih popisa stanovniStva koji govore o strukturi stanovniStva
Cazina,

period razvoja Cazina poslije agresije na Bosnu i Hercegovinu,

rieSavanje svakodnevnih potreba gradana narocito je poboljSano uvodenjem
modernog sistema poslovanja javne uprave,

danas Cazin predstavlja modernu administrativnu jedinicu sa izgradenom
infrastrukturom koja odgovara urbanoj cjelini i svim zahtjevima propisanim
za uspostavljanje Grada kao jedinice lokalne samouprave.



Il - OBRAZLOZENJE PRAVNIH RJESENJA
Odredbom ¢lana 1. propisan je predmet Zakona.

Odredbom ¢lana 2. je propisano da se Grad Cazin sastoji od naseljenih mjesta koja
su se prema evidenciji Federalnog zavoda za statistiku nalazila u okviru Opcine
Cazin na dan stupanja na snagu ovog zakona.

Odredbama ¢&l. 3., 4. i 5. je propisano da je grad Cazin jedinica lokalne
samouprave i ima svojstvo pravne osobe, da su samoupravni organi Grada Cazina
gradsko vijece i gradonacelnik i propisan njihov izbor i druga pitanja.

Odredbom ¢lana 6. je propisano da Grad ima Statut te ostala pitanja koja se
rieSavaju statutom.

Odredbom ¢lana 7. je propisano da je Grad Cazin pravni sljednik Opcine Cazin.

Odredbama ¢l. 8. se reguliSe pravno sljedniStvo Grada Cazina u odnosu na Opcinu
Cazin. Ova odredba je neophodna kako bi se obezbijedio kontinuitet izvrSavanja
nadleznosti vijeCa, naCelnika i organa uprave.

Odredbom ¢lana 9. je propisano da ¢e opcinski vijeénici Opc¢ine Cazin izabrani na
Opcinskim izborima za Opc¢inu Cazin odrzanim 2012. godine donijeti Privremenu
statutarnu odluku grada Cazina u roku od dva mjeseca od dana stupanja na snagu
ovog zakona, koja ¢e vaZziti do donosenja Statuta Grada.

IV - SREDSTVA ZA PROVODENJE ZAKONA

Za provodenje ovog zakona nije potrebno obezbijediti sredstva iz Budzeta
Federacije BiH.



